
ЛУТФИЯ ИММАТОВА

РОСТАКУ 
ЧАПАК

 ДУШАНБЕ 
МАОРИФ 

2019



УДК 373.167.1
ББК 81. 2. 
И-14.

И-14. Имматова Лутфия. Ростаку Чапак. Душанбе, Маориф, 
2019, 16 сањ.

Муаллифи “Ростаку Чапак”  њанўз аз сањфањои аввал хонандаро 
ба олами тазод дар табиат ворид мекунад ва бо гуфтугўи ду рустанї 
тасбит менамояд, ки баъзан мо бе тањлилу санљиш амалеро анљом 
медињем, ки оќибат пушаймонїба бор меорад. Ќабл аз хулосаи 
нодуруст баровардан, зарур аст, ба њаводиси гирду атроф жарфтар 
бингарем ва аз њикматњои нињони табиат бар манфиати худу дигарон  
истифода кунем.

     ISBN 978–99947–1–523–7                                     © МАОРИФ, 2019



3

Буд, набуд, ду офтобпараст буд. Яке дар тарафи рости 
боѓ љой дошту дигаре дар тарафи чапи он. Барои њамин номи 
онњо Ростаку Чапак буд. 

Аввали бањор. Ваќте ки нурњои Офтоб аз паси кўњ наму-
дор мешуд, Ростак хурсанд шуда мегуфт:  

– Чї хел хуб! Офтоб ба љониби ман мебарояд. Ман гарм 
мешавам, донањои ман тезтар пухта мерасанд! 

– Чї ин ќадар дод мезанї? – овоз баланд кард Чапак. –  
Офтоб танњо аз они ту нест, ба тарафи ман њам меояд!

– Не, – љавоб медод Ростак, – ту офтоби худатро ёб, ин 
офтоби ман аст! 

Аз ин суханњо табъи Чапак хира мешуд. Охир, вай шаби 
дароз то субњ баромадани офтобро интизор буд ва бисёр ме-
хост, ки дар зери офтоб бошаду гарм шавад. 

Нињоят, баъд аз нисфирўзї њолат таѓйир ёфт. Офтоб ба 
љониби дигари осмон гузашт ва акнун Ростак дар соя монд. 
Он гоњ Чапак аз хурсандї раќсу бозї намуда, Ростакро таъна 
зада мегуфт:

– Ана дидї, ин ќадар лоф задї, офтоб танњо аз ту не, ба 
тарафи ман њам омад! 

– Ту офтоби маро кашида гирифтї! Чапаки дузду ѓорат-
гар! Чаро ту офтоби маро дуздидї? – дод мезад Ростак. 

Њар рўз байни Ростаку Чапак чунин љангу љанљол буд. 
Хуллас, Ростаку Чапак бањору тобистонро бо бањс гузарони-
да нафањмиданд, ки чї гуна фасли тирамоњ омад.

Ваќти ѓундоштани њосил фаро расид. Њаво торафт сард 
гашта офтоб аз зери абрњо намудор мешуд. Ростаку Чапак 
акнун пухта расида буданд. Донањояшон калон-калон, дар 
навда сарњо хам, базўр рост меистоданд. Аммо рафторашон 
дигар нашуда буд. Њоло њам бо якдигар љанљол мекарданд.



10

Дарахти себ љанљоли Ростаку Чапакро шунида, фикр ме-
кард, ки шояд рўзе мерасаду онњо муросо мекунанд. Ин сањар 
боз ба гўшаш таънаву дашноми њамсояњо расид. Ў дигар 
тоќат накарда, гуфт:

– Эй, нодонњо!  Офтоб аз они њељ кас нест. Офтоб – офто-
би њама аст. Сањар, якеро гарм мекунад, баъд аз нисфирўзї 
дигареро. Ў хеле мењрубон аст, ки равшанї ва нури худро ба 
њама баробар таќсим мекунад.   

Нури худро на танњо ба мо, балки ба њамаи мављудоти 
олам – одамон, рустанињо, њайвонњо ва дашту сањро пањн ме-
кунад. 

Даштеро аз даште ва кўњеро аз кўње боло намегузорад, 
баръакс ба њар як гўшаи олам бо навбат нури худро њадя ме-
кунад. 

Ў бо тамоми бузургї ва шањоматаш хеле хоксор мебошад. 
Њељ гоњ гармии худро аз касе пинњон намекунад. Ман фикр 
кардам, ки аќли шумо медарояду бо якдигар оштї мешавед. 
Вале афсўс! Њайфи умри шумо, ки онро бо љанљол гузарони-
дед! Њоло њам дер нашудааст, оштї шавед, зудтар бо якдигар 
сулњу салоњ кунед.

Суханони дарахти себ ба Ростак таъсир расониданд. Вай 
хеле фикр карда оќибат ба худ гуфт:

– Дар њаќиќат дарахти себ рост мегўяд. Охир, офтоб барои 
њар дуи мо, баробар нурпошї мекунад. Мо њам метавонем 
мисли офтоб ба њамдигар дилгарм бошем! Мо бењуда якди-
гарро ранљонидем. Бояд бо Чапак оштї шавам ва бахшиш 
пурсам.

Ў бо умед ба тарафи њамсояаш – Чапак нигоњ кард, аммо 
ўро дар љояш надид. Ба атроф нигоњ кард ва боѓбонро дид, 
ки њосили боѓро љамъ мекард. Чапакро дар байни алафњои 
даравида дид ва хеле ѓамгин шуд. 

– Афсўс! – гуфт Ростак ѓамгинона. – Чаро мо ба ќадри як-
дигар нарасидем?

